
Құрметті 
оқырман

2023 жылдың екінші 
жартыжылдығына

«Сыр медиа» ЖШС қарасты 
газеттерге жазылу жүргізілуде

 «Сыр бойы» газетіне 6 айға
жазылу бағасы: 

жекелер үшін – 3500 теңге.
мекемелер үшін – 4500 теңге.

ЕҚЫҰ БАС 
ХАТШЫСЫМЕН 
КЕЗДЕСТІ
Мемлекет басшысы Қасым-Жомарт Тоқаев ЕҚЫҰ Бас 

хатшысы Хельга Шмидпен кездесті.
Президент Астана халықаралық форумына қатысуға 

келгені үшін Хельга Шмидке алғыс айтып, аталған 
форум Батыс пен Шығыс арасындағы байланыстарды 

нығайтуға ықпал ететін жаңа алаң екеніне 
назар аударды.

– Сіз бастап келген ЕҚЫҰ делегациясы осы форумда 
көптеген түйткілді мәселелердің оң шешілуіне елеулі үлес 
қосады деп санаймын. Өкінішке қарай, қазір әлемде ондай 
проблемалар бар. ЕҚЫҰ-мен ынтымақтастықты  нығайту 
Қазақстан үшін басым бағыт саналады. Бізді ұйымның рөлі 
туралы пікірлер қайшылығы алаңдатады. 2010 жылы Астана-
да өткен саммиттен кейін министрлер деңгейінде де, басқа 
форматта да бірде-бір ресми құжат қабылданған жоқ. Әрине, 
бұл – алаңдатарлық жайт. Біз ұйым аясындағы байланыстар-
ды нығайту қажет екеніне бұрынғыдай кәміл сенеміз, – деді 
Қасым-Жомарт Тоқаев.  

Мемлекет басшысының айтуынша, Қазақстан – ЕҚЫҰ-
ның белсенді мүшесі. Президент еліміздің ЕҚЫҰ-мен арадағы 
өзара тиімді серіктестік және ашықтық рухындағы тығыз 
қарым-қатынасын одан әрі нығайтуға және осы ұйымның Бас 
хатшысы Хельга Шмидке жан-жақты қолдау көрсетуге дайын 
екенін  мәлімдеді.

Өз кезегінде Бас хатшы Хельга Шмид Астана халықаралық 
форумына қатысуға шақырғаны үшін Қасым-Жомарт 
Тоқаевқа алғыс айтты.  

– Дұрыс айтасыз. Қазір күрделі кезең деп ойлаймын. 
Қиындықтарға қарамастан, ЕҚЫҰ бірегей диалог алаңы 
ретінде қызметін жалғастыра береді. Сондай-ақ Қазақстанның 
Еуропадағы қауіпсіздік және ынтымақтастық ұйымындағы 
белсенді рөлін оң бағалаймын. Сіз Астана саммиті туралы ай-
тып өттіңіз. Мен ол жиынға қатыстым. Дұрыс айтасыз, бұл 
соңғы саммит болды. Астана декларациясы – шын мәнінде, 
ұйымның қызметін реттейтін маңызды құжаттардың бірі.  Мен 
Астана форумында сөйлейтін сөзіңізді асыға күтемін. Қазір 
мәмілеге келу үшін бір-біріміздің пікірімізге құлақ асу өте 
маңызды деп ойлаймын. ЕҚЫҰ-ның негізі міндеті де – осы, 
– деді ЕҚЫҰ Бас хатшысы.

Кездесуде Қазақстан мен ЕҚЫҰ арасындағы 
ынтымақтастықтың қазіргі жай-күйі мен оның даму перспек-
тивалары талқыланды. Сондай-ақ аймақтық және жаһандық 
күн тәртібіндегі өзекті мәселелер қарастырылды.

ЫНТЫМАҚТАСТЫҚ 
ПЕРСПЕКТИВАЛАРЫ 
ТАЛҚЫЛАНДЫ

Президент Қасым-Жомарт Тоқаев Shell 
компаниясының басшысы Уаэль Сауанмен кездесті.

Қасым-Жомарт Тоқаевқа трансұлттық компанияның 
энергетика және мұнай химиясы салаларында жүзеге асы-
рып жатқан жобалары туралы мәлімет берілді. Кездесу бары-
сында Қазақстан мен компанияның мұнай-газ саласындағы 
ынтымақтастығының перспективалары талқыланды.

Кеше облыс әкімі 
Нұрлыбек Нәлібаев 

Астанадағы Орталық 
коммуникациялар 

қызметінде 
республикалық бұқаралық 

ақпарат құралдарының 
өкілдеріне арнап баспасөз 
мәслихатын өткізді. Аймақ  

басшысы журналистерге 
өңірдің әлеуметтік-

экономикалық дамуы 
туралы баяндады.

 
Мемлекет басшысының 

тапсырмаларын іске асы-
ру аясындағы Қызылорда 
облысының даму бағдарын та-
ныстырды. Сыр жұртшы лығы 
Президент Қасым-Жомарт 
Кемелұлының бастамасымен 
қолға алынған еліміз үшін аса 
маңызды саяси реформалар-
ды жүзеге асыруда жарқын 
болашақ жолына тура таңдау 
жасап, ауызбіршіліктің үлгісін 
көрсеткенін атап өтті. 

– Ел Президентінің, Үкі-
меттің ерекше қолдауымен 
өңірімізде тың жобалар жүзеге 
асуда. 2023 жылдың 4 айын-
да облысымызда әлеуметтік-
экономикалық дамудың оң 
динамикасына қол жеткізілді. 
Ауыл шаруашылығының 
өнімі 1,6, өңдеу өнеркәсібінің 
көлемі 1,9, пайдалануға 
берілген тұрғын үйлер көлемі  
2,4, сауда көлемі  2,5, инвес-
тициялар тарту 42,1 және 
құрылыс жұмыстарының 
көлемі  44 пайызға артты, – 
деді облыс әкімі. 

Қызылорда облысының 
бюджеті биыл 593 млрд  теңгеге 
жетті. Бұл 2022 жылғы бюд-
жет көлемімен салыстырғанда 
(387,3 млрд теңге) 205 млрд 700 
млн теңгеге, яғни 53 пайызға 
артық. Бюджеттің 64 пайызы 
(378,6 млрд теңге) әлеуметтік 
салаға бағытталған.

Өнеркәсіп өндірісінің 70%-
ға жуық үлесін алатын тау-кен 

секторында 2013 жылдан бері 
қордың сарқылуы салдарынан 
мұнай өндіру 6,5 млн тоннаға 
азайды. Бұл көрсеткіш 2013 
жылы 10,5 млн тонна, ал  2022 
жылы  4 млн тонна болды. 
Жаңа мұнай кен орындарын 
игеру үшін «Шу-Сарысу» 
бассейнінде геологиялық-
геофи зикалық зерттеу жұ-
мыстары аяқталып, мұнай 
қорын бекіту жұмыстары 
жүргізілуде. Бұдан бөлек, 
Арал бассейнінің «Батыс» 
және «Шығыс» бөлігінде 
зерт теу жалғасуда. Сарапта-
ма қоры тындысы 2024 жылы 
анықталады.

– Шикізатқа тәуелділікті 
азайту мақсатында эконо-
миканы әртараптандыруға 
бағыт талған жобаларды қолға 
алдық. Индустрияландыру ая-
сында өңірде құны 607 млрд 
700 млн теңгені құрайтын 
34 жоба жүзеге асырылуда. 
Бұл  6300 адамды жұмыспен 
қамтуға мүмкіндік береді, – 
деді аймақ басшысы. 

Атап айтсақ,  жылына 1500 
тонна құс етін өндіретін құс 
фабрикасы («Қармақшы құс» 
ЖШС), 36 мың тонна бие 
сүтін өңдейтін цех («Айғасар» 
ЖШС), 700 тонна түйе сүтінен 
құрғақ ұнтақ өндіру зауыты 

(«Казах камел» ЖШС), 172,8 
мың тонна құрғақ құрылыс 
қоспаларын өндіру зауыты 
(«Арал кварц» ЖШС).

Былтырғы қазан айы-
нан бері облыста өңдеуші 
өнеркәсіпке серпін беретін 
шыны зауыты нақты жұмысын 
бастады. Өткен жылы за-
уыт елімізді 32 мың тонна-
дан астам (сомасы 4,5 млрд 
теңге) өніммен қамтамасыз 
етті. Биылғы 4 айда 3,5 млн 
текше метр шыны өнімі 
өндірілді. Зауыт өнімі респуб-
лика өңірлеріне, Өзбекстан, 
Қырғызстан, Тәжікстан 
және Ре сейге экспортталу-
да. Шыны зауытының жаны-
нан 32 млрд 800 млн теңгені 
құрайтын 3 ілеспе кәсіпорын 
ашылады. Бұл жобалар жаңа 
жұмыс көзін құруға, халықтың 
табысын арттыруға мүмкіндік 
береді.

Облыс әкімі атап өткен ірі 
жобалардың бірі – «Шалқия» 
кен орнындағы тау-кен бай-
ыту комбинатының (235 млрд 
теңге) құрылысы биыл бас-
талады. Бүгінде Еуропалық 
Қайта құру және даму банкі 
платформасында тендер 
өткізілуде.

Сондай-ақ «Баласауыс-
қандық» кен орнында қара 
тақтатасты автоклавты өңдеу 
бойынша тәжірибелік-өн-
діріс тік кешен жұмыс жасауда. 
2022 жылы кешенде 454 тонна, 
ал биылғы 4 айда 81 тонна өнім 
өндіріліп (аммоний метава-
надаты мен ферромолибден), 
Ұлыбритания, Ресей елдеріне 
экспортталды.

– Мемлекет басшысының 
тапсырмасына сәйкес Жалпы-
ұлттық бірыңғай жобалар 
пулы қалыптасып, құны 907 
млрд теңгеден асатын 36 жоба 
енгізілді. Өткен жылы құны 5 
млрд 100 млн теңге болатын 
4 жоба іске қосылды. Биыл 
құны 13 млрд 400 млн теңгенің 

9 жобасы жүзеге асырылады, – 
деп атап өтті облыс әкімі. 

Бұл ірі жобалардың жүзеге 
асуы өңірде инвестиция 
көлемін арттыруға мүмкіндік 
береді. Атап өту қажет, біздің 
аймақ инвестиция тарту 
қарқыны бойынша респуб-
лика көлемінде алдыңғы 
қатардан көрінді (409,5 млрд 
теңге, 1-орын). Биыл өңірге 
424 млрд теңге көлемінде ин-
вестиция тартылады.

Экономиканы алға тар-
тушы күш – шағын және 
орта бизнес. Облыста оны  
дамытуға басымдық бе ріліп 
отыр. Мәліметтерге қа ра-
ғанда, 2023 жылдың 5 айын-
да кәсіпкерлікті қаржылай 
қолдауға әртүрлі көздерден 
23 млрд теңгеге жуық қаржы 
қаралып, 1700 жобаға қолдау 
көрсетілді.

«Кәсіпкерлікті дамыту 
жөніндегі ұлттық жоба» ая-
сында жыл басынан бері не-
сие портфелі 8 млрд 600 млн 
теңгені құрайтын 168 жоба 
субсидияланды. Шағын және 
орта кәсіпкерлік субъек-
тілерінің саны 76 мың бірлікті 
құрап, 33%-ға ұлғайды. Жұмыс 
жасап тұрған субъектілердің 
саны 39,2%-ға ұлғайып, 72,1 
мың бірлікті құрады. 

– Мемлекет басшысының 
тапсырмасына сәйкес 
жастардың кәсіпкерлік ба-
стамаларына 2,5%-бен 1 млрд 
300 млн теңге жеңілдетілген 
несие берілді. «Ауыл амана-
ты» жобасы аясында 2,5%-
бен 3 млрд теңгенің 454 жо-
басына жеңілдетілген несие 
беріледі. Қосымша 19,5 млрд 
теңгеге салалық министрлікке 
2756 жоба ұсынылды. Бұл 
мемлекеттік қолдау шаралары 
негізінен өңдеу өнеркәсібін 
дамытуға бағытталуда, – деді 
аймақ басшысы.

«МІНДЕТТЕРІМІЗ АУҚЫМДЫ, 
ЖОСПАРЫМЫЗ АЙҚЫН»

Жөндеу жұмысынан соң үйлердің 
сәні кіріп қалатын-ды. Әйткенмен 
жылда қыруар қаржыға сырланған 
ғимараттардың бояуын Қызылорданың 
желі, ми қайнатар аптап ыстығы алып 
түседі. Сосын келер жылы қайта жөндеу 

жұмысын жасап, құрылысшылар мен 
тазалық мамандары әбігерге түсіп 
жататын. Мұның оңтайлы жағын ой-
лап, қаладағы көпқабатты үйлерді па-
нельмен қаптап, сәнін келтіріп, ұзақ 
жылға шыдайтындай етіп салу идея-

сын кәсіпкерлер көтерген еді. Билік 
тарапынан қолдау тапқан жұмыс қазір 
қалада қызу жүріп жатыр.

Аймақ басшысы Нұрлыбек 
Нәлібаев ең алдымен жұмыс сапасына 
басымдық берілуі тиіс екенін айтты. 
Жерлестерін туған жерді көркейту ісіне 
белсенді атсалысуға шақырды.

Мемлекет басшысы Қасым-
Жомарт Кемелұлы туған жеріне 
жанашырлықпен қарайтын кәсіп-
керлерді патриотизм мен әлеуметтік 
жауапкершіліктің үлгісін көрсетіп, ел 
экономикасын дамытуға үлес қосуға 
шақырған болатын. Бұл жұмыстарға 
жергілікті кәсіпкерлер, осы топырақтан 
түлеген меценаттар белсенді араласып 
жатыр. Олар қайырымдылық шарала-
рына, атамекенін көркейтуге бар күш-
жігерін салуда.

Қызылорда қаласындағы тұрғын 
үйлердің қасбеті қайта жаңғыр тыл-
ғанына тұрғындар дән риза.

Жоба бойынша көпқабатты тұрғын 
үйлердің қасбетін қаптауға заманауи 
материалдар қолданылып, шаһардың 
сәулеттік келбетіне ерекше сән бермек. 

Әрлеу жұмыстары жергілікті демеу-
шілер тарапынан, атап айтқанда қала 
құрылысшылары мен кәсіпкерлерінің 
қолдауымен жүргізіліп жатыр.

Қазір Абай даңғылындағы №46, 
№54 және №62 үйлер мен Сырдария 
шағын ауданындағы №1 және №2 
тұрғын үйлердің сыртқы қасбетін әрлеу 
жұмыстары бірыңғайланып қалған.

Қапталып жатқан үйлер алыстан 
көз тартады. Қуантарлығы дизайны 
қазақы нақыш пен ою-өрнектерге, 
түрлі бояуларға бай. Бұл бағыттағы 
жұмыстар жалғасын табады. 

КӨРКІ КЕЛІСКЕН КӨПҚАБАТТЫ ҮЙЛЕР

Sb Айдар САЙЛАУОВ,
«Сыр бойы»

Сыр елінің бас шаһарында мыңға 
жуық көпқабатты тұрғын үй бар. Оларды 

әрлеп, сырлап, күтіп ұстаудың өзі 
үлкен күшті, қаржыны қажет етеді. Кей 

тұрғындар өз қаражаттарына 
тұрғын үйлерін жөндеп жатса, 

енді біріне мемлекет 
қаржы бөледі.

КӘСІП ПЕН НӘСІП

ШЕБЕРЛІК ПЕН 
ҰШҚЫР ОЙ 
ТОҒЫСҚАНДА

«Тәуекел етпей табыс жоқ». 
Кейіпкеріміздің негізгі ұстанымы 
осындай. Қазалылық Мархаббат 
Асанова да әу баста жұрт секілді 

педагогикалық мамандыққа 
оқуға түсіп, жоғары білімді 

тарих пәнінің мұғалімі біліктілігін 
алған. Бірақ білім беру ісінде 

қолтаңбасы жоқ. Есесіне, 2017 
жылдан бастап жеке кәсіп ашуға 

бел буды. Алдымен Қазалы 
ауданы халқының тұрмысына 

қажетті өнім дайындады. Үй 
ішіне сән беретін перделер тігіп, 

ол сатып алушыларға 
бірден ұнаған.

3-бет 

Облыс әкімі өз баяндамасында халықты 
жұмыспен қамту, жаңа жұмыс орындарын 
ашу басты міндеттердің бірі екенін атап 
өтті. Президенттің 10 мың адамға 100 жаңа 
жұмыс орнын құру тапсырмасына сәйкес 
2022 жылы өңірде 12 мыңнан астам жұмыс 
орны құрылып, жылдық жоспар 263 пайызға 
орындалды (жоспар 4587). Нәтижесінде, 
жұмыссыздық деңгейі 4,9 пайызға, жас
тар арасындағы жұмыссыздық 4 пайызға 
тұрақтады. Биыл «Өңірлік жұмыспен қамту 
жол картасы» аясында жұмыссыздық дең
гейін 4,8 пайызға дейін төмендету жоспа
ры бар. Өңірлік картадағы жоспардың 43,3 
пайызға орындалуына қол жетті, яғни 19 
мың жұмыс орны құрылды. Оның 16 мыңға 
жуығы – жаңа жұмыс орындары, тұрақтысы 
– 6952 немесе 36,6%, уақытшасы – 12055 
немесе 63,4%.

Сыр өңірінде ауыл шаруашылығы 
экономиканың негізгі салаларының бірі 
екені белгілі. Табиғиклиматтық жағдайға 
байланысты егіншілік саласы суарма
лы егіске негізделген. Биыл егіс алқабы 7 
мың гектарға ұлғайтылып, 196 мың гектар 
алқапқа ауыл шаруашылығы дақылдары 
егілуде.  Бүгінде облыста 265,3 мың гектар 
суармалы жер болса, оның 178,6 мың гекта
ры – инженерлік жүйеге келтірілген ауыс
палы егістіктер.

Әртараптандыру жұмыстарын жалғас
тыру мақсатында малазықтық дақылдар 
көлемі 2300 гектарға, картоп, көкөніс және 
бақша дақылдары 222 гектарға, негізгі дақыл 
– күріш көлемі 5400 гектарға ұлғайды. 

Әлеуметтік маңызды дақылдарды егіп 
алуға ынталы тұрғындарға өткен жылы ар
найы жер телімдері дайындалып берілген 
еді. Осы игі бастама биыл да жалғасып, қала 
мен аудандарда 5488 отбасына 3 мың гек
тардан астам жер берілді.

Биыл азықтүлік қауіпсіздігін 
қамтамасыз ету және Сыр диқандарын 
мемлекеттік қолдау мақсатында «Азық
түлік келісімшарт корпорациясымен» 
күріш өнімін форвардтық сатып алу 
келісілді. Келісімді тиімді іске асыру үшін 
Үкіметтің қолдауымен 1 млрд 200 млн теңге 
қаралды. Нақтырақ айтсақ, 6000 тонна 
көлемінде ақ күрішті сатып алуға 1,2 млрд 
теңге бөлініп, облыстағы 4 шаруашылық 
«Азықтүлік келісімшарт корпорациясы» 
ҰК» АҚдан келісімшарт арқылы қаржы 
алып, оны көктемгі дала жұмыстарына 
қажетті тыңайтқыш, жанармай, гербицид
терге жұмсады.

Украина ғалымдармен бірлесіп, өңірде 
демонстрациялық алаң ашылуда. Оның 
негізгі мақсаты – су тапшылығына байла
нысты тамшылатып суару әдістерін қолдану 
арқылы әртараптандыру бағытындағы 
дақылдардың (соя, күнбағыс, жүгері, би
дай), күріштің бірнеше сорттарын тәжірибе 
ретінде енгізу.

– Сыр өңірінің экономикалық және 
экологиялық жағдайы, халықтың тыныс
тіршілігі өзен суымен тікелей байланысты. 
Сырдария өзені мен Арал теңізіне қатысты 
жағдай қашан да өзекті. Соңғы 12 жылда 
Солтүстік Арал теңізінің суы 8 млрд 500 млн 
текше метрге азайып кетті. Тұтас өңірдің 
тағдырына байланысты ахуалды біз Пар
ламентте, Үкімет алдында үнемі көтеріп 
келеміз. Мемлекетаралық келісімнің нәти
жесінде, өткен жыл ішінде теңізге 816 млн 
текше метр су келсе, биылғы жылдың 5 ай
ында 1 млрд 600 млн текше метр су түсті. 

Мемлекет басшысының қолдауымен 
өткен жылдан бастап, құны 4 млрд 500 млн 
теңгені құрайтын «Көкарал бөгетін сақтап 
қалу» жобасы іске асуда. Оған 2022 жылы 
500 млн теңге, 2023 жылы  1,9 млрд теңге 
бөлінді. Жоба келесі жылы аяқталады. 
Нәтижесінде, «Көкарал» бөгетінің бұзылу 
қаупі жойылып, теңізде су айналымы 
қалыптасады,– деді облыс әкімі. 

Мемлекет басшысының тапсырма
сына сәйкес, бүгінде мақсатына сай 
пайдаланылмаған ауыл шаруашылығы 
жерлерін мемлекет меншігіне қайтару, 
оны қайта айналымға қосу жұмыстары 
қарқынды жүріп жатыр. Өткен жылы 157 
мың гектар жер қайтарылды (жоспар – 150 
мың гектар, орындалуы – 104%), биыл 200 
мың гектардан астам жер  қайтарылады. 

Былтыр қайтарылған 157,1 мың гектар 
жердің 19,6 мың гектары (оның ішінде 2022 
жылы – 8,1 мың га, 2023 жылы – 11,5 мың 
га) шаруашылық жүргізуге табысталып, 
қайта айналымға енгізілген.

Нұрлыбек Машбекұлы Президент 
ҚасымЖомарт Кемелұлының «Қазақстан 
Республикасының ауылдық аумақтарын 
дамытудың 20232027 жылдарға арналған 
тұжырымдамасын бекіту туралы» Жарлығы 
ауылдарды дамытудың басым бағыттарын 

айқындап бергенін айтты. Тұжырымдама 
аясында облыс көлеміндегі ауылдық 
аумақтарға биыл 17 млрд 100 млн теңге 
(2022 жылы – 9,9 млрд теңге)қаржы бөлінді. 
Бұл қаржы елді мекендердің инженерлік
инфрақұрылымдарын жаңғыртуға, 
әлеуметтік нысандар құрылысын салу 
мен жөндеу жұмыстарына, мамандар
ды әлеуметтік қолдауға, шағын және орта 
кәсіпкерлікті дамытуға бағытталуда.

– Осы жұмыстарға тұрғындарды ынта
ландыру мақсатында биылдан бастап об
лысымызда «Үлгілі елді мекен» конкурсы 
өткізілуде. Конкурсқа облыстық бюджет
тен 467 млн теңге бөлінді. «Үлгілі ауыл», 

«Үлгілі аудан орталығы», «Қызылорда 
қаласының үлгілі шағын ауданы» номина
циялары бойынша жеңімпаздарды тәуелсіз 
сарапшы комиссиялары анықтайды. Кон
курс нәтижесімен жеңімпаздарға 14 тех
ника табыстайтын боламыз. Бұдан бөлек, 
қаланың жеңімпаз шағын аудандарына 
қосымша скверлер мен спорттық алаңдар 
салып, көшеаулаларға жарықтандыру 
жұмыстарын жүргіземіз. Конкурсты жыл 
сайын өткізу дәстүрге айналады. Келер 
жылға конкурс өткізуге 530 млн теңге 
бөлінеді деп күтілуде, – деді Н.Нәлібаев. 

Өңірде тұрғын үй саласын, инженерлік
инфрақұрылымды дамытуда да оң 
нәтижелер бар. Облыс көлемінде 31 млрд 
400 млн теңгеге 130 мың шаршы метр бо
латын 1924 пәтерлік 36 көпқабатты тұрғын 
үйдің құрылысы жүргізіліп жатыр. Биыл 30 
үй (93 мың ш.м., 1430 пәтер) халық игілігіне 
табысталады. Облыс бойынша тұрғын үй 
кезегіне 36 271 адам тіркелген.

Арнайы қабылданған «Сыр жастары» 
бағдарламасына жеке тоқталып өтуге бо
лады. Бағдарлама аясында алғаш рет 100
ден астам жас отбасыға тұрғын үй беріледі. 
Бұған жергілікті бюджеттен 1 млрд 200 
млн теңге, «Отбасы банкі» арқылы 500 млн 
теңге, барлығы 1 млрд 700 млн теңге қаражат 
бөлінді. 

Облыс халқының 98,1 пайызы, яғни 230 
елді мекеннің 198і орталықтандырылған 
ауызсумен қамтылған. Бұл көрсеткішті 100 
пайызға жеткізуге жұмыстар жасалуда.  

20232026 жылдар аралығында 
«Байқоңыр қаласындағы сумен жабдықтау 
және су бұру жүйелерін реконструкциялау» 
жобасына 12 млрд теңге қарастырылуда.

Облыс әкімі атап өткендей былтыр 
6 ауылдық елді мекен «көгілдір отынға» 
қосылып, халықты газдандыру деңгейі 70 
пайызға жетті. Биыл 12 ауылдық елді ме
кен газдандырылғанда, қамту деңгейі 75 
пайызға жеткізіледі.

Адам өміріндегі маңызды инфра
құрылымдардың бірі – әрине, жол. Өңірде 
жергілікті маңыздағы 366 шақырым авто
мобиль жолдарының жақсы жағдайдағы 
үлесі өткен жылы 82 пайызды құрады, биыл 
87 пайызға жетеді деген жоспар бар. Бұл 
мақсатқа биыл 38 млрд 100 млн теңге қаржы 
қаралды.

Аймақ үшін өзекті әрі маңызды жоба 
– Президенттің тікелей бақылауындағы 
«ҚызылордаЖезқазған» автожолының 
құры лысы. Аталған жолдың біздің өңірдегі 
ұзын дығы – 216 шақырым. Осы жылы 
140 ша қы рымнан астамы аяқталады деп 
күтілуде.

– Мемлекет басшысының еліміздегі 

жылуэлектр орталықтарының жұмысын 
жандандыру тапсырмасын орындау 
мақсатында аймақта ірі жоба жүзеге асу
да. Орталықтандырылған жылу мәселесін 
шешу мақсатында «Акса энерджи» түрік 
компаниясымен бірлесіп, жылу және 
электр қуатымен толық қамтамасыз ететін 
240 мегаваттық жылуэлектр орталығының 
іргетасы қаланды. Құны 215 млрд теңгеден 
асатын бұл жоба 2025 жылы іске қосылады. 
Бұл электр энергиясын сырттан са
тып алудан арылуға, өндірілген электр 
энергиясының бір бөлігін аймақтан тыс 
жерлерге сатуға мүмкіндік береді, – деді 
аймақ басшысы. 

Облыс орталығындағы көптен бері 
күрмеулі болып келген мәселе  жолау
шылар тасымалы еді.  Қоғамдық көлік 
қызметін жақсарту мақсатында өткен жылы 
150 жаңа автобус алынып, маршруттарға 
қосылды. Алдағы қыркүйек айына дейін 
тағы 150 автобус алынады. Бұл аймақтың 
бас шаһарындағы қоғамдық көлік мәселесін 
түбегейлі шешуге жол ашады. 

Облыс әкімі әлеуметтік саладағы оң 
өзгерістерге тоқталды. Денсаулық сақтау 
саласында өткен жылмен салыстырғанда 
өлімжітім көрсеткіші 12%ға, туберкулез
ден болатын өлімжітім 33%ға, жарақат, 
жазатайым оқиғалардан және уланудан бо
латын өлімжітім 41%ға, сәби өлімі 44%ға, 
ана өлімі 48%ға төмендеген.

«Ауылдық денсаулық сақтауды жаң
ғырту» ұлттық жобасы аясында 20232024 
жылдары облыста 27 денсаулық сақтау ныса
ны салынады. Биыл Қызылорда қаласында 
бір ауысымда 100 келушіге арналған ем
ханасы және онкологиялық бөлімшесі 
бар 300 орындық көпбейінді аурухананың 
құрылысы басталды. Құны 36 млрд 400 млн 
теңге болатын нысанның құрылысы 2025 
жылы аяқталады. Құны 2 млрд 700 млн 
теңгені құрайтын Қан орталығы 2024 жылы 
беріледі. 

Қызылорда қаласында жаңадан 200 
төсектік перинаталдық орталық салынады. 
Қазір жобасметалық құжаттары әзірленуде. 

Облыста 179869 (мемлекеттік – 172625,  
жеке – 7244) бала  білім алуда,  оның 
8210ы биыл мектеп бітірді. Түлектердің 
7421і (90,4%) Ұлттық бірыңғай тестілеуге 
қатысуда.

Жылдағы дәстүрмен балалардың жазғы 
демалысын ұйымдастыруға ерекше на
зар аударылды. Осы жылы жергілікті бюд
жет есебінен аймақтағы 10 лагерьде (7 
мемлекеттік, 3 жеке) 8 мыңнан астам 
балалардың демалысы ұйымдастырылады. 
Демеушілердің қолдауымен 3000 өрен 
еліміздің алдыңғы қатарлы лагерьлерінде 
тынықпақ. Бұдан бөлек, 96 мың бала мектеп 
жанындағы күндізгі лагерьлерде демалады. 

Президент бастамасымен жүзеге асы
рылатын «Жайлы мектеп» жобасы аясында 
өңірде 21 мектептің құрылысы салынады. 
Биыл 10 мектептің құрылысы басталады.

– Өткен жылы Үкімет басшысы өңірге 
жұмыс сапарымен келгенде білім саласының 
мәселелері де көтерілген. Нәтижесінде 
бірқатар ұсынған жобаларымызға қолдау 
білдірілді. Соның негізінде, «Білімді қолдау 
қоры» есебінен Қызылордада дарынды 
балаларға арналған физикаматематика 
бағытындағы, құны 7 млрд 900 млн теңгені 
құрайтын мектепинтернат құрылысы бас

талды. Осы тізімге облыс бойынша тағы 1775 
орынға лайықталған 4 мектептің қосымша 
құрылысын енгіздік, – деді облыс әкімі. 

Қосымша құрылыстар жөнінде таратып 
айтсақ, олар – №101 Ә.Мүсілімов атындағы 
мектепке, №2 «Абай» мектебіне, Жезқазған 
трассасы бойында 600 орынға, Шиелі 
ауданы Байсын ауылында 250 орынға 
лайықталған. Құрылыс жұмыстары 2023
2024 жылдары аяқталады. 

Мемлекет басшысы ҚасымЖомарт 
Кемелұлының Қазақстанда шетелдік 
жоғары оқу орындарының филиалда
рын ашу туралы бастамасы аясында Сеул 
Ұлттық ғылымитехникалық университеті 

мен Қорқыт ата университеті арасында 
меморандумға қол қойылды. 

Үкімет басшысының алдында көтерілген 
тағы бір жоба Қызылорда қаласының сол 
жағалауында «Көпсалалы денешынықтыру
сауықтыру кешенінің құрылысы» бола
тын. Үкімет басшысы ұсынысты қолдап, 
республикалық маңызы бар спорт 
ғимаратының құрылысы биыл басталады. 
Жоба құны 6 млрд 900 млн теңге.

Оған қоса 7 мың адамға арналған 
«Қайсар» футбол командасының заманауи 
стадионы да бой көтереді. 

Биыл облыс орталығында құны 1 млрд 
600 млн теңгені құрайтын «Неке сарайы», 
құны 3 млрд 700 млн теңге болатын 1000 
орындық «Өнер орталығы» ел игілігіне 
пайдалануға беріледі. Сонымен қатар 975 
млн теңгеге заманауи талаптарға сәйкес 
жаңа автовокзал салынуда. Ол  жыл соңында 
ел игілігіне пайдалануға беріледі.

«Қазақстан теміржолы» компаниясымен 
бірлесіп Қызылорда қаласындағы теміржол 
вокзалына қайта жаңғырту жұмыстары 
жүргізілуде. 

Мемлекет басшысы ҚасымЖомарт 
Кемел ұлының туған жеріне жанашырлық
пен қарайтын кәсіпкерлерді патриотизм 
мен әлеуметтік жауапкершіліктің үлгісін 
көрсетіп, елдің экономикасын дамытуға 
үлес қосуға шақырғаны белгілі. «Туған жерді 
бірге түлетейік!» үндеуі аясында жергілікті 
кәсіпкерлер, облыстан шыққан меценаттар 
Сыр елін көркейтуге үлес қосуда. 

Туған жердің жанашырлары қолға алған 
және атқарған жұмыстарды атап өткен об
лыс әкімі игі бастамаларға қолдау білдірген 
жерлестерге аймақ халқы атынан алғыс айт
ты.

– Бүгінде аймағымызда демеушілікпен 
барлығы 30 млрд 100 млн теңгенің жоба
лары жүзеге асуда. Атап айтқанда, Болат 
Өтемұратовтың демеушілігімен 15 млрд 
теңгеге «Қорқыт ата» әуежайының жаңа тер
миналы салынуда. Терминал 2024 жылы ма
мырда ел игілігіне табысталады. Қызылорда 
қаласында белгілі кәсіпкер, меценат Марат 
Дүйсенбаевтың демеушілігімен 1 млрд 500 
млн теңгеге «Анаға тағзым» орталығының 
құрылысы жүруде. Жақында, тамыз ай
ында пайдалануға беріледі. Жерлесіміз, 
белгілі кәсіпкер Асқар Әубәкіровтің 
қолдауымен 1,5 млрд теңгеге орталық алаң 
жаңғыртылады.

Жаңақорған ауданында құны 790 млн 
теңге болатын заманауи демалыс паркі, 
Сырдария ауданы Нағи Ілиясов ауылында 
құны 450 млн теңге болатын «Еңбекшілер 
паркі» бой көтерді.

Демеушілердің қолдауымен Арал ауда

ны Тоқабай ауылында апатты мектептің 
орнына 500 млн теңгеге жаңасы салынуда. 
Ол алдағы жаңа оқу жылында пайдалануға 
беріледі.

Сәуір айында Қызылорданың Түркістан 
облысымен шекарасында демеушілік 
есебінен құны 230 млн теңге болатын 
облыстың кіреберіс қақпасы ашылды.

«ҚазГермұнай» ұлттық компаниясымен 
келісім нәтижесінде Қызылорда қаласында 
2 млрд 500 млн теңгеге заманауи үлгідегі 
«Оқушылар сарайының» құрылысы осы 
жылдың шілде айында басталады.

Президентіміз жариялаған «Балалар 
жылы» аясында аймағымыздың демеушілері 

1 млрд 600 млн теңгеге 80 спортойын 
алаңын салды.

Өткен айдан бастап демеушілердің 
қолдауымен 1 млрд 100 млн теңгеге облыс 
орталығында 50 үйдің қасбеттері заманауи 
панельдермен жаңартылуда. 

1 млрд теңгеге 20 көпқабатты тұрғын 
үйдің аулалары абаттандырылуда, яғни, 
заманауи спорт алаңдары, тротуарлары, 
жарық бағаналары жаңартылуда, – деді 
Н.Нәлібаев. 

Мемлекет басшысы 19 сәуірде өткен 
елдің әлеуметтікэкономикалық дамуы 
мәселелері жөніндегі кеңейтілген мәжілісте 
экономикалық саясаттың 8 нақты бағытын 
айқындап бергені белгілі. Алдағы міндет 
– осы бағыттарды нәтижелі жүзеге асыру 
арқылы өңір халқының өмір сүру сапасын 
арттыру. 

Одан әрі облыс әкімі «Сыр елі – жыр 
елі» атанған аймақтың қазақ мәдениеті 
мен руханиятындағы орнына тоқталып, 
өңірдегі өнер мен мәдениет салаларының 
жаңалықтарын айтты. 

Халықаралық ТҮРКСОЙ ұйымы 2023 
жылды жерлесіміз «Темірбек Жүргенов 
жылы» деп жариялағаны белгілі. 
Қайраткердің туған жерінде мерейтойлық 
шаралар жыл соңына дейін жалғасады. 
Асқар Жұмаділдаев атындағы жас ма
тематиктер байқауы, Кеңес Дүйсекеев 
атындағы әншілер конкурсы биыл алғаш 
рет халықаралық деңгейде өтті. 

Жақында облыста симфониялық оркестр 
құрылып, мүмкіндігі шектеулі өнерпаздар 
шығармашылығын шыңдауға арналған 
Инклюзивті театр жұмысын бастады.

Бұған дейін үйірме ретінде жұмыс жасап 
келген «Жастар театры» өз алдына кәсіби 
ұжым ретінде қайта жасақталуда. Алдағы 
уақытта қазба жұмыстары кезінде табылған 
сақтардың «ШірікРабат Алтын адамы» 
мен Алтын Орда кезеңіндегі «Сығанақ 
ханшайымының» қалпына келтірілген 
мүсіндері жасалады. Биыл мәдениет, 
әдебиет өкілдеріне арналған «Тұран» 
сыйлығы табыстала бас тады.

– Алдымыздағы міндеттеріміз ауқымды, 
жоспарымыз анық. Сыр өңірінің өркендеп, 
даму жолында, Мемлекет басшысының 
тапсырмаларын жүзеге асыруда қарқынды 
жұмыстарымызды жалғастыра береміз. 
Еліміздің еңсесі биік, халқымыз аман 
болғай! – деп қорытындылады сөзін облыс 
әкімі. 

Баспасөз мәслихатында аймақ басшысы 
республикалық, өңірлік бұқаралық ақпарат 
құралдары өкілдері қойған сұрақтарға жауап 
берді.

«МІНДЕТТЕРІМІЗ АУҚЫМДЫ, ЖОСПАРЫМЫЗ АЙҚЫН»

ХАБАРЛАНДЫРУ

«Қазақстан - ОЭК» СҮ ЖШС ҚР Экологиялық кодексінің 96-бабына 
сәйкес «Қазақстан - ОЭК» ЖШС Қазалы станциясында жанармай қоймасын 
газбен қамту» жұмыс жобасына қоршаған ортаны қорғау бөлімі (ҚОҚБ) 
жобалары бойынша қоғамдық талқылау нысанында қоғамдық тыңдаулар 
өткізетіні туралы хабарлайды.

Жобалық құжаттама ecoportal.kz экологиялық порталында ор на-
ластырылған, сондай-ақ сайтта 16.06.2023 - 23.06.2023 жж. аралығында 
ескертулер мен ұсыныстар қабылданады.

Қосымша ақпаратты usserova_zh@tek-kaz.kz электрондық пошта арқылы 
және +7 (7172) 647-745, +77054675015 телефондары бойынша алуға болады.

Қорқыт ата атын-
дағы Қы зыл орда 
уни  верситетінің аға 
оқы  тушы сы, педа-
гогика ғы лым да ры-
ның ма гистрі Мұхан 
Қожахметұлы Әділ-
бек дүниеден өтті.

Мұхан Қожахмет-
ұлы  1979  жылы 
Оңтүстік Қазақстан 
облысы Ордабасы ау-
даны, Арыстанды елді 
мекенінде дү ниеге 
келген. 1996-2001 
жылдары М.Әуезов 
атындағы  Оңтүстік  Қазақстан 
мемлекеттік уни  вер ситетінде «Дене 
шынықтыру мә дениеті және спорт 
жаттық тырушысы» мамандығы бо-
йынша білім алған.

Әріптесіміз Қорқыт ата атындағы 
Қызылорда универ ситетінде 2010 
жылдан бері қызмет етіп, осы оқу ор-
нында 2012 жылы «Педагогика және 
психология» мамандығы бойынша 
магистратураны тәмамдады.

Г у м а н и т а р л ы - п е д а г о  г и к а -
лық институттың спорттық іс-
шаралары бойынша жетекші ку-
раторы ретінде білім алу шыларға 
саламатты өмір салтын насихаттап, 
ұлттық құн дылықтар негізінде бі-

лім мен тәрбие берді. 
Уақытпен са нас пай  
пауэрлифтинг тен сту-
денттер үйірмесіне 
же  тек шілік етіп, қо-
ғам  дық  жұмыстарға 
бел  сене қатысты. Ха-
лық   аралық, респуб-
ли  ка лық ғылыми 
кон  фе   ренция мате-
риал    дарының жина ғы 
мен ғылыми жур нал-
дар да жарық көрген 
15 мақаланың авторы. 

Мұхан Қожахмет-
ұлы ел мерейін 

арттырған, ерік-жігері мықты 
спортшы еді. Биыл Қырғызстанның 
Біш кек қала сында 4-8 мамыр ара-
лығында өткен гір көтеруден Азия 
чем пионатында ардагерлер ара-
сында +85 келі салмақта чемпион 
атанды. Шәкірттері халық аралық, 
республикалық спорттық жарыстар-
да жүлделі орын алып, университет 
мерейін үстем етті. 

Кәсіби білікті кадр даярлау ісіне 
үлес қосып, шәкірттеріне сапалы 
білім берген әріп тесіміздің жарқын 
бейнесі жадымызда мәңгі сақталады.

Қорқыт ата атындағы Қызылорда 
университетінің ұжымы

БАҚҰЛ БОЛ, ӘРІПТЕС

Мархаббат кәсібін бастау үшін 
арнайы білім жетілдіріп, мамандар-
дан дәріс алған. 2017 жылы Астана 
қаласындағы «Сырлы саусақ» сән 

үйінен «Пішу және тігу» үш айлық 
курсын бітіріпті. Дәл сол жылы 
Ақтөбедегі  «Құрақ өрлеу» сән 
үйінде де білімін толықтырған.

Қазір ол тігін өнеріне де-
ген бейімі мен табандылығының 

арқасында пердеден бөлек, 
ұзатылатын арулардың жасауы мен 
әсем қазақи нақышта өрнектелген  
көрпе-төсек тігумен де айналыса-
ды. Жас кәсіпкер Іnstagram желісі 
арқылы Қазақстанның барлық 
қалаларынан тапсырыс алып жүр.

– Алдымен киім пішіп, оны 
тігуді үйрендік. Қолымыз әбден 
дағдыланған соң перделерге тап-
сырыс ала бастадық. Былтыр 
үйімнің ауласынан жеке тігін 
цехын тұрғыздым. Жеті адам-
ды жұмыспен қамтып отырмын. 
Әлеуметтік желіден бөлек, Қазалы 
ауданы, көршілес Арал, Байқоңыр 
қаласы тұрғындарынан тапсырыс 
көп түседі. Осы кезге дейін қыз жа-
сауын, перделер тігіп келдік. Биыл 
ақпан айында Астана қаласынан 
жеке өлшемдегі авточехол тігу және 
пішу жолдарын үйреніп қайттым. 
Қазір «M&D» брендімен автоателье 
ашып, аудан бойынша көліктерге 
қызмет көрсетіп жатырмыз, – дейді 
Мархаббат.

Кәсіпкердің бұл салада же-
тістіктері жоқ емес. 2018-2019 

жылдары аудандық, облыстық, 
республикалық қолөнер шеберлері 
көрмесінің ІІ, ІІІ дәрежелі диплом-
дарын алып, 2018 жылы «Қазалы 
ауданының ең үздік жас кәсіпкері» 
номинациясының иегері атанған. 

Мархаббат қайырымдылық 
ша ра ларымен жиі айналысады. 
«Мейірім» қайырымдылық клубын 
құрып, аз қамтылған отбасыларға 
жиі көмек көрсетіп жүр. Белсенді 
жастарды, аудан кәсіпкерлерін 
ұйымдастырып, Қазалы қала сын-
дағы баспанаға мұқтаж отбасыға 
үй тұрғызып бергені де көпшіліктің 
есінде.

Иә, Қазалыда өз мүмкіндігін 
жіберіп алмай, кішігірім биз-
нес бастаған жандар бүгінде 
кәсіп көкжиегін кеңейтіп келеді. 
Ал Мархаббаттың айтуынша, 
кәсіппен айналысу – жеке табыс 
табу ғана емес, ел мүддесіне, халық 
ықыласына жұмыс істеу. Осы са-
лада сапалы өнім дайындап, еселі 
еңбек етіп келе жатқан білікті маман 
иесі әрдайым өз тұтынушыларынан 
алғыс алып келеді.

Жиында білім беру жүйесін 
дамыту, аймақтық жастар саяса-
ты, қазақ философиясы, қазақ 
зиялыларының ұлттық сана-сезімді 
қалыптастырудағы рөлі туралы 
баян дамалар жасалды.

Конференцияны облыстық 
мәслихат төрағасы, тарих ғылым-
дарының кандидаты Наурызбай 
Байқадамов жүргізді. Модератор 
кіріспе сөзінде саналы ғұмырын 
ғылымға арнаған М.Матаевтың 
еліміздің білім мен ғылым жүйесін 
дамытуға қосқан үлесі зор екенін 
атап өтті.

–Мұстафа Матайұлының «өмір 
бойы алдыма талапты жас кел-
се екен, оны ілгері қарай жетелей 
берсем екен, мамандығын түгел 
игерумен қатар, әрбір ұғымға үңіле 
түсуге үйретсем, дағдыландырсам, 
ұғымның тұңғиығына тереңдей 
түссе, әр қырынан жарқыраса, 
ойлы жастардың қатары көбейсе 
екен деп тілеймін» деген ұстаздық 
ұстанымы әрқашан өзекті, – деді 
Н.Байқадамов.

Қорқыт ата атындағы Қызыл-
орда университетінің басқарма 
төр ағасы-ректоры, филоло-
гия ғы лымдарының кандидаты 
Бейбіткүл Кәрімова тәуелсіздіктің 
алғашқы жылдары еліміздің басты 
бағыты құқықтық мемлекет орна-
ту болғандықтан, өңірге жоғары 
білімді заңгер кадрлар көптеп керек 
екенін, ондай кадрлардың жоғары 
оқу орны базасында даярлануы 
қажеттігі туындағанын және осы 
мәселені университет профессоры 
М.Матаев құзырлы органдар ал-
дында дәлелдеп бергенін атап өтті. 

– Көп ұзамай университет-
те аталған мамандық бойын-
ша кадр даярлау жұмысы қолға 
алынып, 1992 жылы ашылған 
тұңғыш «Құқықтану» кафедра-
сын басқару талантты ғалым, 
білікті ұстаз Мұстафа Матайұлына 
сеніп тапсырылғаны заңды еді. 
Ол заңгер мамандарды оқытатын 
білікті ұстаздарды  еліміздің әр 
түкпірінен жинады, сонымен бірге  
қажетті оқу-әдістемелік базаны 
қалыптастырды, – деді Б.Кәрімова.

Жиынға философия ғылым  да-
ры ның докторы, әл Фараби атында-
ғы Қазақ ұлттық универ ситетінің 
философия кафедрасының про-
фессоры Ж.Алтаев, мемлекет және 
қоғам қайраткері Қ.Көшербаев 
құттықтау жолдады. 

Конференция тақырыбы ая-
сында Мәскеу Қаржы-заң уни вер-
ситеті Орск филиа лының доценті, 
философия ғылымдарының канди-
даты, В.Тавашев, философия ғы-
лым дарының докторы, ҚР ҒЖБМ 
ҒК философия, саясаттану және 
дінтану институтының бас ғылыми 
қызметкері Г.Барлыбаева, фило-
софия ғылымдарының докторы, 
ҚР Ұлттық Ғылым академиясының 
академигі, М.Ломоносов атындағы 
ММУ Қазақстан филиалының 

проректоры Р.Әбілдина, фило-
софия ғылымдарының кандида-
ты, Жүсіп Баласағұн атындағы 
Қырғыз ұлттық университетінің 
доценті Ч.Сааданбекова, эконо-
мика ғылымдарының докторы, 
«Самұрық-Энерго» АҚ бас  қар-
ма төрағасының орынба сары, 
директорлар кеңесінің мүшесі 
Г.Пазылхаирова, әл Фараби атын-
дағы Қазақ ұлттық уни  вер ситетінің 
докторанты Е.Нұ рым бетов, Қорқыт 
ата атын дағы Қызыл орда универ-
ситеті кри  мина лис ти калық зерт-
хана сының меңгерушісі М.Садықов 
баяндама жасады.

Мұстафа Матаев 1969-1980 жыл-
дары Н.Гоголь атындағы педагогика 
институтының (қазіргі Қорқыт ата 
атындағы Қызылорда университеті) 
марксистік-лениндік философия 
кафедрасының меңгерушісі болды. 
Оған Жоғары аттестациялық комис-
сия сының 1971 жылғы шешімі бой-
ынша марксистік-лениндік фило-
софия кафедрасының доценті атағы 
берілді.

Факультет деканы, «Құ қық-
тану», кейіннен «Мемлекет 
және құқық теориясы мен тари-
хы» кафедрасының меңгерушісі 
қызметтерін атқарды. 2002 жыл-
дан өмірінің соңына дейін осы 
кафедраның кұрметті меңгерушісі, 
кафедра профессоры болып еңбек 
етті. Ғылыми зерттеу және оқу-
әдістемелік жұмыстарының нәти-
жесінде 55 ғылыми еңбектің авторы 
атанды.

Ғалым М.Матаевтың ұсы-
нысымен білікті жастар Мәскеуге, 
Санкт-Петербургке, Алматыға, 
Астанаға заң мамандығы бо-
йынша аспирантураға, тәжірибе 
алмасуға жіберілген. Олар бүгінде 
заң ғылымдары кандидаттары ата-
нып, университеттегі заңгер кадр-
лар даярлайтын арнайы кафедрада 
еңбек етіп, құқықтану бағытына өз 
үлестерін қосып келеді. 

Университет ректорының айту-
ынша, Мұстафа Матайұлы негізін 
қалаған криминалистика лабора-
ториясы ауқымды жобаларды қолға 
алған. Айталық, студенттердің «Заң 
клиникасы» тұрғындарға сапа-
лы құқықтық қызмет көрсетумен 
жүйелі айналысса, «Жас заңгер»  
үйірмесі де нақты  зерттеу 
жұмыстарын жүргізіп отыр.

Конференцияға ғалымның 
жары Торғын Аймұратова, ұл-
қыздары, бауырлары,  шәкірттері, 
Қорқыт ата атындағы Қызылорда 
университетінің ғалымдары, про-
фессор-оқытушылар, білім алу-
шылар, БАҚ өкілдері қатысты. 
Жиынға қатысушылар алдымен 
университеттің №1 ғимаратында 
орналасқан М.Матаев атындағы 
дәрісханамен танысты. Ұрпақтары 
ғалымның жеке қорындағы кітап-
тарды университеттің ғылыми 
кітапханасына табыстады.

ШЕБЕРЛІК ПЕН ҰШҚЫР ОЙ ТОҒЫСҚАНДА

Сірә, бұл кісіні Арал, Сыр 
өңіріне әспеттеп, таныстырып 
жатудың өзі артық болар. Халықтың 
бел ортасынан шыққан, озық 
ойлы қатарлас, замандастарымен 
иықтаса жүріп, игілікті оң істерімен 
ел жадында қалған жанды бүгінде 
жұртшылық тұрлаулы тұлға деп 
таниды. Қарымды қайраткердің 
есімін ерекше қадірлейді. 
Сағитжан Сермағамбетов есімі 
ел есінде өзінің төл саласы балық 
шаруашылығының аймағымыздағы 
қыран қанатты саңлағы әрі ұзақ 
жылдар ел-жұрттың аманатын 
абыроймен арқалаған ақиқатшыл 
депутат ретінде қалды. Ал ұлы 
теңіздің қойнауындағы халық оны 
туған жердің шын жанашыры, 

атамекеннің біртуар перзенті деп 
біледі.

Ғұмырдерегіне көз салсақ, 
Сағитжан Сермағамбетовтің өмір 
жолы тап болған, ұшырасқан қиын-
дықтар мен кедергілерді жо йып, 
алға ұмтылудан тұрады. Ғибратқа 
толы ғұмырының жасам паздықпен 
сәулеттенген негізгі бағдаршысы 
да, жаңа істерге леп беретін 
бастаушысы да өзі болды.

Сонау 1936 жылы Арал 
ауданының Аван елді мекенінде 
дүниеге келген оның балалық шағы 
сол Аван, Көкарал және Ақбастыда 
өтті. Көнекөздердің айтуынша, ол 
ашаршылық жылдардың ызғары әлі 
қайта қоймаған кез екен. Жағаны 
жайлаған ел ұлы теңізден несібесін 
айырып отыратын. Ол ерте есейіп, 
үшінші сыныптан бастап еңбекке 
араласады. Жетінші сыныпта 
пошташы болып, ақтүтек боранмен 
алыса түйеге арба жегіп, қайықпен 
ауыл-ауылды аралап газет тасиды. 
Буыны бекіп, бұғанасы қатпай 
жатып-ақ ересектермен қатар еңбек 
етіп, 9-сыныпта «Аван» балық 
зауытында жұмыс істеді. 

Сағитжан Сермағамбетов мектеп 
бітірген соң 1956 жылы бұрынғы 
Гурьев, қазіргі Атырау қаласындағы 
балық шаруашылығы техникумына 
оқуға түсті. Сонда білім ала жүріп 
Құдайберген Саржанов, Дәуқара 
Аймағанбетов, Өмірзақ Рахметов, 
Ағытай Есенов секілді достар 
тапты. Кейін бұл достық өмір бойы 
жалғасып, заманы қатар азаматтар 
Арал аймағына аты мәлім, ел-
жұртына жаны жақын тұлғаларға 
айналды.

Балығы байлығына айналған 
аймақ перзенті өз саласын жетік 
меңгеріп, техникумды бітірген 
бойда елге келіп қызметке кірісті. 
Жас маман алдымен Қазалы балық 
зауытына технолог, кейіннен бас 
инженер болып тағайындалды. 
Туған елі үшін Толағайдай терін 
төгіп, бойына біткен тектілік 
қасиетімен қадірін арттырған 
азамат өзіне тапсырылған жұмысты 
абыроймен орындап, 26 жасында 
зауыт директоры болды.

Сағитжан Сермағамбетов сол 
уақыттары Кеңес одағы бойынша 
балық шаруашылығының алдыңғы 
қатарлы институттары орналасқан 
Волгоград, Астрахань қалаларына 
барып, білімін жетілдіріп, тәжірибе 
алмасып тұрды. Ұтымды істерімен 

көзге түсіп, 1970 жылдың басында 
Жамбыл облысы Мойынқұм ауда-
нының Мыңарал елді мекенінде 
орналасқан «Мыңарал» балық 
зауытына директор болып таға-
йындалды. Сол тұста «Мыңарал» 
бүкіл Балқаш көлінен ауланатын 
балықтың үштен бірін қамтитын 
ең үлкен балық өңдейтін зауыт 
болған екен. Сағитжан Сер ма-
ғамбетов зауытта 1975 жылға дейін 
еңбек етті де, туған жердің тү тіні 
өзіне қайта тартып, теңіз ба лығын 
тұтынушыларға жеткізіп отыр-
ған «Арал балық өнеркәсібі» бір-
лестігі не директордың бірінші 
орын басары болып барған. 
Шешімін күтіп жатқан түйінді 
мәселелердің тінін тарқатып, 

қолын мұз, кеудесін суық қарыған 
балықшылардың жігерін жылы 
сөзбен қуаттап, керек-жарақтарын 
қолына ұстатқан. Сөйтіп, 1978-1983 
жылдар аралығында Қызылорда 
қаласындағы «Қызылорда балық 
зауытының» директоры қызметін 
атқарып, 1983-1988 жылдар 
аралығында Арал қаласындағы 
«Арал балық өнеркәсібі» бірлес-
тігінің бас директоры қызметіне 
тағайындалды.

Басшы болып барған алғашқы 
жылдары бірлестіктің дүркіреп 
тұрған кезеңі болатын. Айдынды 
Аралдан балықтың 23 түрі ауланып, 
осы комбинатта өңделетін. 
Уақытында мемлекеттік шешіммен 
Ресейдің Қиыр Шығыс, Мурманск, 
Владивосток аймақтарынан жы-
лына 6-7 мың тонна балық түрлері 
алынып, осы бірлестікке қарасты 
Қазалы, Бөген, Ақтөбе, Қуаңдария, 
Арал комбинаттарында өңделетін. 
Ыстап, тұздалған балықтар еліміздің 
түкпір-түкпіріне ғана емес, басқа 
одақтас елдерге де жіберілетін. 
Мұнда 5 мыңнан аса адам жұмыс 
істеп, нәпақаларын тапқан.

Өкінішке қарай, 1970-жыл-
дардан бастап Арал теңізі келмеске 
кетіп бара жатқандай күй кешеді. 
Ком бинаттың да шаңы рағы шайқа-
ла бастады. Бұл кезеңде де Сағитжан 
Сер мағам  бетов бейнетпен белдесе 
жүріп батыл қадамдар жасайды. 
Теңіз тартыла бастаған алғашқы 
жыл дардың ауыртпалығын Арал 
балық шыларымен бірге көрді. 
Балықшылар Балқаш, Ырғыз, 
Атырау, Зайсан, Ақтөбе, Қапшағай 
көлдеріне барып, балық аулап 
алты айлап жатты. Бертін келе бұл 
көлдерден де аралдықтардың балық 
аулауына тоқтам жасалды. 

Ол кезде бұл іргелі кәсіпорынға 
7-8 балық зауыты қараған. 
Сағитжан Сермағамбетовтің тіке-
лей бастамасымен осы зауыт-
тарды шикізатпен толықтай қам-
тамасыз ету мақсатында балық 
өсіретін тоғандар салына бастайды. 
Арал, Қуаңдария балық зауыты, 
Аманөткел, Бөген ауылдары мен 
Қазалы балық зауытына да тоғандар 
салынып, тірі балық аралдықтарға 
ғана емес, Байқоңыр, Қармақшы 
ауданы тұрғындарына да жіберілді.

Мемлекет және қоғам қайраткері 
Биғали Қаюповтың естелігінде 
Сағитжан Сермағамбетовке «қайт-
қан теңіз бен «ауырып», келген 

теңізбен «емделген» азамат» деп 
баға берген екен.

– Ол кісі саналы ғұмырында 
балық шаруашылығы саласының 
өркен жаюына өзінің қолтаңбасын 
қалдырды. Атқарған ауқымды 
істерін санамалап айту әсте мүмкін 
емес. Айтпағым, Сағитжан аға 
«Арал балық» өндірістік бірлестігі-
нің бас директоры қызметінде 
жүргенде 7-8 балық зауыты 
қарайтын еді. Осы өндіріс орындары 
Сәкеңнің тікелей нұсқауымен бой 
көтерді. Балықшы ауылдарында 
тоғандар салынып, тірі балықтар 
өсіріле бастады, – дейді Биғали 
Қаюпов.

Өткен ғасырдың 1970-1980 
жылдары сала министрі Арал 

балық шаруашылығын өркендеткен 
білікті басшы Құдайберген 
Саржанов болғаны белгілі. 1988 
жылы Сағитжан Сермағамбетов сол 
кездегі министрдің ұсынысымен 
Қызылорда балық зауытының 
директоры қызметіне қайта оралды. 
Бұл балық зауыты жергілікті 
билікке емес, Балық шаруашылығы 
министрлігіне қарасты болды.

Зауыт жаңа басшының ұтымды 
ұйымдастыруы арқасында қанатын 
кең жая түсті. Өзіне қарасты 
бірнеше көлінен балық ауланып, 
зауытында өңделіп, еліміздің түк-
пір-түкпіріне толассыз жіберіле 
бастады. Сегіз сауда нүктесі ашы-
лып, тұтынушыларға тірі балық тар 
да сатылды.

С.Сермағамбетовтің білікті де 
белсенді басшылығы арқасында 
Қызылорда балық зауыты шын 
мәніндегі ырысты, несібелі 
орталыққа ай налды. Қызылордалық 
тұр ғындар дастарханынан ақ балық 
үзілмейтін. Асы лында зерделі 
жанға әр күнін босқа өткізбеу 
тағдырдың бұйыртқан сыйы болса 
керек. Алыпқашпа әңгімеден 
бойын аулақ ұстап, жаңа бір өндіріс 
орнына келіп, алмағайып кезеңнің 
ыстық-суығын бастан кешіп, 
ащы-тұщысын тат қан Сағитжан 
Сермағамбетовтің осын дай ғибрат 
қалдырғаны ел есінде.

Зауыт Қызылорда қаласы ғана 
емес, қала айналасындағы елді 
мекен тұрғындарын да тірі балықпен 
қамтамасыз етіп отыратын. Өкі-
ніш тісі сол, Арал теңізінің кел-
меске кете бастауы оңай соққан 
жоқ. Сағитжан Сермағамбетов 
дариядан арна арқылы су жүргізіп, 
бірнеше тоғандар даярлап, 
балықтарды осы тоғандарда өсіріп, 
күрмеуі қиын кезеңде де қала 
тұрғындарын қамтамасыз етуге 
басшылық жасады. Зауыттың алға 
қарыштауына ерен еңбегін сіңіріп, 
өлшеусіз үлесін қосқан азамат 1997 
жылы зейнетке шықты.

– Досым Сағитжан балық шаруа-
шылығында 40 жылдай қызмет 
атқарды. Оның 34 жылында бірінші 
басшы лауазымында болды, – деп 
еске алады мемлекет және қоғам 
қайраткері Құдайберген Саржанов 
оның салаға сіңірген еңбегі туралы.

«Бейнеттің зейнеті бар» 
дегендей, жарты ғасырға жуық 
еңбек жолын жүріп өткен ақылман 
абыз ел-жұрттың алдындағы 

үлкендік жолынан жаңылмайтын. 
Талай-талай белгілі азаматтар, ел 
таныған ерен тұлғалармен қыз-
меттес, дәмдес, сыйлас болған жан 
қаншама өмір ғибратын жинап, 
құрметті еңбек демалысына 
шыққан соң соны кейінгі буынға 
жеткізуден жалықпады.

Кім де болса жүріп өткен өмір 
жолындағы халыққа сіңірген 
еңбегімен бағаланса керек. «Адал 
жанды өнеге тұт өзіңе» демекші, 
адамгершілік ұстанымымен, 
адами қасиеттерімен көпшіліктің 
құрметіне бөленген Сағитжан 
Сермағамбетов алақаны ашық, 
кімге болса да көмек қолын созатын 
жүрегі жомарт жан болды.

Замандастарының айтуынша, 
ол кісі қаншама жыл балық 
шаруашылығы саласында 
басшылықта болса да кабинетіндегі 
жұмсақ креслосында азаннан 
қара кешке дейін отыратын бір 
күні де болмаған көрінеді. Үнемі 
қозғалыста жүруді ұнатыпты. 
Бірде ақ бас толқындары тулаған 
теңіз төскейінде жүрсе, енді 
бірде қарамағында қызмет 
ететін балықшылар базынасын 
тыңдап, қолынан келгенше оларға 
жақсылығын жасаған. Оның 
қамқорлығы арқасында шаруасын 
ширатып, қызмет бабында өсіп, 
өркен жайғандар жетерлік.

Еліне қызмет еткен жылдары 
Сағитжан Сермағамбетов қоғам 
өміріне де белсене араласты. 1961 
жылдан бастап партия комитеті 
тарағанша партия мүшесі, 
аудандық, қалалық, облыстық 
партия комитетінде бюро мүшесі 
болған. «Құрмет грамоталары» мен 
«Алғыс хаттар», «Еңбек ардагері» 
медальдары мен түрлі марапаттар 
иегері атанды.

– Сағитжан қырық жылдай 
басшылық қызметтің ыстық-суы-
ғында шыңдалды. Оны аз десеңіз, 
отыз бір жыл депутат болды. Қала, 
аудан, кент сайлаушыларының 
қалаулысы болып, жоғын жоқтады. 
Топты жарып, коллективі «Қызыл 
туларды» жеңіп алып, жүлдегер 
де атанды. Сонау Калининград 
қаласына барып, білім жетілдіріп, 
балық өндірісінің шын мәніндегі 
білгірі атанып қайтты. Көрмеге 
де барды, мақтауды да алды. 
Жиырмасыншы ғасырда елге ерен 
еңбегі сіңгендердің қатарында 
жүрді, – делінген Арал ауданының 
Құр метті азаматы, Қазақстан Жур-
налистер одағының мүшесі Шәкірат 
Дәрмағанбетұлының естелігінде.

Сағитжан Сермағамбетов жары 
Үршаш Әлібекқызымен бірге 
екі ұл, үш қызды ұядан ұшырды. 
Адамзат баласының бойына біткен 
адами қасиеттерінің ішіндегі 
ең шоқтығы биігі парасат деп 
пайымдаған жан бойындағы дара 
қасиеттерімен ел игілігіне қызмет 
етті. Мансабы жоғары қызметтерде 
жүрсе де, туабітті қарапайымдығы 
мен бекзаттық болмысынан 
таймады. Еңбектің қара қазанында 
қырық жыл қайнап, ағайын мен 
замандас-достардың қадіріне жете 
білді. Өзі шыққан адамгершілік 
биігінен аласармай, ұрпағына осы 
қасиеттерді сіңірді. Туралықтың 
жолын нұсқады. «Әке көрген оқ 
жонар» деп, бүгінде ұрпақтары да 
осы ұстанымнан таймай келеді. Ұл-
қыздары түрлі салаларда ел игілігіне 
еңбек етуде.

Бар ғұмырын халыққа қызмет 
етуге арнаған С.Сермағамбетов 
артында өшпес із бен өлмес мұра 
қалдырып, 2013 жылы 77 жасында 
өмірден озды. Сыр елінің ардақты 
ұлы, аймақ тарихында елеулі орын 
алатын, артына ұмытылмас із 
қалдырған азаматын Арал халқы 
әрқашан мақтан тұтады. Артында 
ердің еңбегін бағалайтын елі барда, 
ізін жалғастыратын ұрпағы барда 
жақсының аты өшпейді деген осы 
болар.

Имамадин ОҢҒАРБАЕВ,
Арал ауданының және 

Қызылорда қаласының 
Құрметті азаматы

Қорқыт ата атындағы Қызылорда университетінде 
философия ғылымдарының кандидаты, профессор Мұстафа 

Матаевтың 90 жылдығына арналған «Трансформация 
кезеңіндегі қазақстандық қоғамның дамуының гуманитарлық 

аспектілері» атты халықаралық ғылыми-тәжірибелік 
конференция өтті.

Аралдың асыл 
перзенті

«Жақсы ел ағасыз, жақсы тон жағасыз болмайды» 
дейтін данагөй халқымыздың керемет сөзі бар. Байырқалы 

ел, байыпты халық ішінен шығып, сол елге зиялы аға 
болған жақсылар жүрген дара жол қаншама адамға айдау 

соқпақ болды. Айдынды Арал өңірінде ел-халық арқа 
сүйеген, азамат атын кірлетпей өткен жандар туралы 

айтқанда аузымызға ең әуелі оралатындардың бірегейі 
тұрпаты бөлек тұлғалы азамат 
Сағитжан Сермағамбетов еді.

«ҚҰҚЫҚТАНУ» 
КАФЕДРА СЫНЫҢ 
НЕГІЗІН ҚАЛАҒАН



Sb4 www.facebоok.com/syrboyi.kz/ https://twitter.com/syrboyi www.instagram.com/syrboyikz
№86 (20559) 8 маусым, бейсенбі 2023 жыл

БАС ДИРЕКТОР
Аманжол ОҢҒАРБАЕВ
қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ
қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) 
«Сапа менеджменті жүйелері» талаптарына 
сәйкес KZ.4310318.07.03.01178 нөмірімен 
сертификатталған. Авторларға қаламақы тапсы-
рыс  бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 24362         Тапсырыс №897

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

«ПетроҚазақстан Венчерс Инк.»ҚФ «Дощан 
Оңтүстік кен орнын игеру жобасына қосымша» 
жобалық құжатының «Қоршаған ортаға әсерін бағалау 
жобасы» бойынша қоғамдық тыңдау өткізілетіндігі 
туралы хабарлайды.

Тыңдау: 20.07.2023 жыл сағат 11:00-де Қызылорда 
облысы, Жалағаш ауданы, Жалағаш кенті, Әйтеке би 
көшесі, №12 мекен-жайында өтеді.

Төтенше жағдай және (немесе) шектеу іс-
шаралары енгізілген жағдайда, қоғамдық тыңдаулар 

Тіршілікте қилы-қилы тағдыры 
бар жандармен кездесесің... 
Өзімен-өзі томаға-тұйық жүрген 
жас жігітпен шипажайға келген 
күннің ертесіне танысқанмын. 
Дәрігердің қабылдауына кезек күтіп 
отырғанымда оның жерлес екенін 
біліп, әңгімеге тартқам.

– Есімім Самат, аға, – деді ол, 
– туған жерім Сырдарияның бір 
қолтығындағы «Қызылқия» де-
ген ауыл. Мамандығым – мұғалім. 
Жасым 25-ке шықты. Сезім азабы 
қиын екен.

Жігіттің жүзі қарақошқылданды. 
«Қалай болды?» деп сұрау бұл жер-
де оғаштау болатынын білдім де, 
әңгімені өзіме қарай бұрдым.

– Менің аты-жөнім Жарас 
Басбай. Екеуміз де Сыр бойынан 
екенбіз, айналайын...

– Сіз жазасыз ғой аға, білемін. 
Осы сәтте дәрігер шақырды да, мен 
ішке кірдім.

Келесі күні Самат бөлмеме келді. 
Кешегідей емес, жүзі бозаңдау 
көрінді. Мен сөз бастадым: 

– Ақындар айта беретін, ай-
хай жиырма беске аттаған екенсің, 
қызың бар шығар?

– Қызым болып еді...
– Е, соны айтпайсың ба?
Жігіт сәл бөгеліңкіреп қалды да:
– Аға, әуелі мына әнді 

тыңдап алыңызшы, – деп ұялы 
телефонының нүктелерін баса 
берді. Сол-ақ екен өзім ерекше 
ықыласпен тыңдайтын әншінің 
қоңыр, жұмсақ дауысы естілді:

– Сүймеймін деп айтшы сен  
шамаң келсе,

Мен деп соққан жүрегің 
соған сенсе?!

Қайтер едің жаным-ау, 
қайтер едің,

Мына менің күйімді 
саған берсе...

Жай ырғақпен басталған ән 
бірте-бірте көтеріліп, жан-дүниеңді 
қимас бір сезімге орап алып 
бара жатқандай әсер қалдырады. 
Елжіремеуің мүмкін еместей. Одан 
әрі іштей қосылып кеткеніңді өзің 
де байқамайсың:

– Аңсауменен күй болып,  
селдетермін

Сағынумен өзіңді енді өтермін.
Сені ғана кеудемнің бесігіне,
бөлеп қойып, әніммен  

тербетермін...
– Аға мінекей, осы әнді кім 

жазса да құдды менің тағдырым. 
Сөзі де, әуені де жүрегімді жарып  
шыққандай болады да тұрады.

– Кім жазғанын білмеймін, бірақ 
орындап тұрған Еркін Нұржан ғой, 
– дедім мен.

– Еркін орындағасын да жү рек-
тен жүрекке жетіп жатқан жоқ па?!

– Ал енді қыздың жайына 
көшейік?

– Тыңдасаңыз айтайын, аға.
– Құлағым сенде, Саматжан.
Менің ықыласты екенімді 

білгесін, Саматтың айтқаны еді:
– Біз ауылда көрші тұрғанбыз. 

Ағайынды екі қыз еді. Айсара мен 
Гүлсара. Айсара екеуміз бір сы-
ныпта оқыдық. Ал Гүлсара бізден 
екі сынып кейін оқыды. Гүлсара 
сұңғақ бойлы еді, өсе келе Айса-
рамен егіздің сыңарындай болып 
кетті. Мектеп бітірген соң, Айсара 
екеуміз университеттің «Ән және 
музыка» бөліміне, тоғызыншы сы-
ныпты аяқтаған Гүлсара медицина 

колледжіне түсіп, үшеуміз де сту-
дент атандық. Екеуі қала ортасынан 
пәтер жалдап тұрды да, мен жақын 
ағамның үйіне жатып оқыдым. 
Кішкентайымыздан бірге өскесін 
болар, енді екі қыз менің бауырла-
рым сияқтанып кетті. Шыны керек 
бірінші курста сабақтан бас бұрып, 

онда-мұнда шығуға мүмкіншілік 
аз болды. Екінші курстан бас-
тап, демалыс күндері үшеуміз 
бірге қыдыратынбыз. Солардың 
пәтерінде музыка тыңдап, әңгіме-
дүкен құрушы едік. Құрдас ретінде 
Айсарамен сөзіміз жараса кететін. 
Мектептегі күндерімізге шегініс жа-
сап, кейбір бастан өткен қызықты 
сәттерді еске алатынбыз. Мұндайда 
Гүлсараның оқшаулау қалып, бізге 
қызғаныш көзбен қарайтынын 
білмеппіз. Мамырдың бір кешінде 
қыздармен ұзағырақ отырыппын. 
Такси ұстағым келіп, көшеге шыға 
беріп едім, алдымды тосқан үш жігіт 
темекі сұрады.

«Темекі шекпеймін», деп 
едім, «онда қалтаңда не бар» 
деп әмір етті ересектеуі. Ақша  
сұрап тұрғанын білдім де, ештеңе 
шығармайтынымды айтып «жөн-
деріңе  жүріңдер» дедім тай-
салмастан. Сол-ақ екен, біреуі 
жағымнан тартып жіберді. Мен де 
қарап қалмай, оны иектің асты-
нан бір періп құлаттым. Жақындай 
берген екіншісін құлақ шекеден 
қойғанымда ол да қаңғалап қалды. 
Осы сәт арқам шым етті. Бірдеңе 
кіргенін білдім, бірақ сонда да 
қимылымды тоқтатпадым. Күшім 
таусылып, дәрменім азайып бара 
жатқанда бір мәшиненің жарығы 
бізге тура түскен еді. Әлгілер 
қараңғы жерге қарай қаша жөнелді. 
Жеңіл мәшинеден түскен екі адам 
мені сүйемелдеп әкеліп, көліктеріне 
отырғызып жатты. Одан арғысы 
есімде жоқ... Көзімді ашсам, ауру-
хана төсегінде екенмін, жанымда 
Гүлсара отыр. Артымнан келген 
үшінші бұзық арқамнан пышақ 
ұрыпты... Ертесіне ертелетіп Айса-
ра  келді. Оншақты күннен соң мені 
шығарды. Екі қыз пәтерлеріне алып 
келді. Ас-суларын алдыма тосып, 
бәйек болды. 

«Жатқан үйіңе ертең-ақ 
барарсың, бүгін осында бол, біз 
кеше ауруханадағы күндеріңе дәрі-
герден анықтама алып қойдық» 
деді қыздың үлкені. Айсара әлдене 
қажет болып дүкенге кеткенде, 
Гүлсара менің қасыма жақындап 
отырып «Сен олай-бұлай болып 
кетсең, мен қайтер едім» деді де 
көз жасына ерік берді. Менің оң 
қолымды екі алақанының арасына 
қысты да,  еңкейіп құлағыма «Мен 
сені ешкімге қимаймын, Самат» 
деп сыбырлады. Қыздың ыстық 
демін сезгенім сол-ақ екен, жүрегім 
дүрсілдеп кеудеме сыймай бара жат-
ты... Енді Гүлсараны көргім келе 
берді, бірақ мұнымды өзге түгілі 
өзімнен де жасыратындай күйге 
түстім. Көпке дейін солай еттім де. 
Десе де, он сегізден енді ғана асқан 
жасөрім қыз маған дегендегі оттай 
ыстық сезімін билей алмады... 

«Сен оның туған ағасындай емес 
пе едің», деп Айсара шықты. «Екеуің 
бірге оқып, бірге өстің, енді жоғары 
оқу орнында да бірге білім алып 
жатырсыңдар, бізге кішкентайы 
емес, үлкені дұрыс» деп ауылдағы 
әкем мен шешем шықты.

«Айсара екеуіңнің тойларың 
қашан болады, сендер 
бастасаңдаршы» деп курстастары-
мыз шықты... Бір күні кешкілік 
Айсара телефон соғып, менің тез 
жетуімді өтінді. Бардым. Төсекте 
көзін ашпастан Гүлсара жа-
тыр. Сіңлісінің аяқасты ыстығы 

көтеріліп, сандырақтағанын айтты 
да Айсара еңіреп жылады.

Сүт пісірімдей уақыт шамасын-
да Гүлсара көзін ашты. Айсара бізді 
оңаша қалдырып, сыртқа шығып 
кетті. «Самат келдің бе? Менің өмір 
сүргім келмейді, туған әпкем жақсы 
көретін жігітпен қалай көңіл жарас-
тырамын, мені кешір...» Әрі қарай 
ештеңе айта алмады. Осы сәтте 
«Жедел жәрдем» жеткен.

 Үшеуміз де оқу бітірдік. Айсара 
ауылға барып, мектепке орналасты 
да, сөз салған Алпысбай деген шо-
пыр жігітпен тұрмыс құрып кетті.

 Гүлсара аудан орталығындағы 
емханаға жұмысқа тұрды. Оған 
бірнеше рет бардым, бірақ жа-
қындатпады... Қалада қал ғаныммен 
жарытып қызмет істей алмадым, 
той-томалақта ән айттым, асаба бо-
лып күнкөріс жасадым. Кей-кейде 
екі қыз тұрған өзіме таныс көшені 
әрлі-берлі кезіп кететінмін. Ал-
дымнан Гүлсара шыға келетіндей 
сияқты елеңдейтін едім.

Саматтың әңгімесі осы жерден 
үзілді. Біршама үнсіздіктен соң: – 
Әлгіндегі әніңді қосшы, – дедім. 

Ол жалма-жан ұялы теле-
фонының түймелерін басқан: «...
Сені ғана кеудемнің бесігіне, бөлеп 
қойып әніммен тербетермін». 
Үлбіретіп, үзілтіп әкеліп қайырғанда 
ән аяқталған шығар десем, «қайтер 
едің жаным-ау, қайтер едің, мына 
менің күйімді саған берсе», деп 
әнші үш қайтара созды. Көзім тере-
зе жаққа ауған еді. Әлгінде сіркіреп 
қана жауып тұрған жаңбыр бір 
сәт сатыр-сұтыр етіп әйнек бетін 
тілгілей бастады. Айғыз-айғыз там-
шылар сорғалап жатыр, сорғалап 
жатыр...

...Арада екі жыл өткен. 
Шілденің бір кешіне таяу үйімнен 
шығып, Сарқырама бойында де-
малып отырғанмын. Сонадайдан 
қолтықтасып келе жатқан қыз бен 
жігітті көзім шалды. Жақындай бер-
генде жігітті таныдым. Бұл Самат 
болатын. Қос қолын беріп аманда-
сып, мені құшақтай кетті. Шамасы 
кім болды екен деп қалса керек, қыз 
екеумізге кезек-кезек қарай берді.

– Аға, міне сізге айтқан Гүлсарам 
осы.

Ұзын бойлы, ақ көйлекті ару 
келбетті көрінді...

Есіме бір ақынның: «Аққу мо-
йын, ақ көйлекті қайыңдар, дәл 
сендердей менің де аппақ айым 
бар» деп басталатын өлең жолдары 
түсті. Саматқа риза болдым. Біраз 
әңгімелестік. Жақында үйлену той-
лары өтетін көрінеді...

Қоштасарда сөз ретін Гүлсараға 
бұрып:

– Саматыңды қадірлей біл, ал-
тын жігіт ғой бұл! Міне, махаббат 
деген құдіретті сезімнің  қандай 
кедергі кезіксе де, бұзып өте ала-
тынын көрдік. Екеуіңе де ризамын, 
бақытты болыңдар! – дегенімде 
қыздың ақша жүзі албырады.                                            

     Темірбек  ЕСЖАНОВ

Жақында Ә.Тәжібаев атындағы 
облыстық кітапханадағы си-
рек кітаптар мен қолжазбаларды 
көрудің сәті түсті. Неше ғасырдан 
бері құндылығын жоймай тұрған 
асыл қазына. Мүлгіген 
тыныштықта тіл 
қатып, сөй-

л е г і с і 
к е л  г е н д е й . 

Кітаптарды ұстай 
бергеннен санада сұрақ көбейді.

– Алғашында ескі, жыртық 
күйінде келіп, кейін кітапхана 
қыз меткерлері өңдеген соң жа-
рыққа шықты. Сирек кездесетін 
кітаптарды қорғау – біздің жұ-
мы сымыздың бір бағыты, – 
дейді кітапханашы Гүлдерайым 
Қосназарова.

Бұл кітаптар қолға берілмейді. 
Құнды дүниелер өте аз қалған.

«Диуани хикмет», – «Даналық 
кітабы». Қожа Ахмет Иассауидің 
бұл туындысы бүкіл түркі жұртын 

дүр сіл-
кіндірді.

Адам зат бала-
сын адам гершілікке, 
ізгілікке, мейі рімділікке ша-
қырды. Тұл ға ның бір-бірімен өзара 
қарым-қаты насын, мансап пен 
байлық, қанағатшылдық секілді 
ізгілік қасиеттерді дәріптейді. Бұл 
жәдігер қор сөресінен орын алып 
тұр.

Ұлы емші Бекасыл әулиенің 
«Жұлдызнама» атты ғылыми 
шығармасы да осында. Кітап меди-
цина саласы туралы. Әртүрлі дертті 

емдік шөптер арқылы емдеу, дерт-
тен айығу жолдары көрсетілген. 
Тіршілікке қатысты ғажайып аңыз-
әңгімелер, рауаяттар мен қиссалар 
да жазылған. Әулие аспан әлеміне 
тоқталып, жұлдыздардың құпиясын 
ашуға тырысады. Сондай-ақ 
медициналық еңбек адалдыққа, 
кісілік, парасаттылыққа шақырады.

«Қызылорда қауындары» – 
П.Эренбургтің 1949 жылы Алма-
тыда жарық көрген кітапшасы. 
Қысқа әрі нақты түсінік беретін 
бұл туынды өте сирек кездеседі. 
Қауын сорттарының халық 

шаруашылығындағы маңызы мен 
оның түрлері баяндалады.

Сирек кездесетін кітап-
тардың ішінде ең құндысы 
– «Құран кәрім» кітабы. 
Жарыққа 1923 жылы шыққан. 
Араб тілінде жазылып, сыртқы 
мұқабасы терімен қапталыпты.

Әрбір адамды құнды басы-
лымдар мен сирек туындылар 
қызықтырады деп ойлаймын. 
Шындығында көзбен көріп, 
қолмен ұстап, оны шынайы сезіну 
бөлек сезім тудырады. Оқырман 

ретінде таным байлығыңызды 
кеңейткіңіз келсе, кітаптар 
әлемінің көне жәдігері іспетті осы 
қазынаға бойлап көріңіз. Сізге 
терең, қызық әрі қастерлі дүниенің 
есігі ашылмақ.

Аружан ӘШІРБЕК,
Қорқыт ата атындағы 

Қызылорда университетінің 
1 курс студенті

ХАБАРЛАНДЫРУ

Қайтер едің, 
жаным-ау? 

әңгіме

ӨЗ ДӘУІРІНІҢ СЫРЫН ӨРНЕКТЕГЕН
Көптің қолына түсе бермейтін, өз дәуірінің үні мен сырын 
қаламның ұшымен өрнектеген қолжазбалар, уақыт жүгін 

көтерген көне кітаптар таным мен тағылым іздеген оқырман 
үшін қашан да қызық. Мұқабалары ескірсе де, мазмұны мен 

мәнін ғасырларға ғибрат еткен бірнеше кітаптың тарихына 
үңіліп көрейік.

Жаз келісімен балалар демалысын 
ұйымдастыру мәселесінің  маңызы  
арта түседі. Өйткені оқушылар бұл 

кезді асыға күтеді. 

Шіркейлі ауылдық өнер мектебі 
«Жаз қызығы – көңілді демалыс» та-
қыры бында іс-шара өткізді. Өнер мек-
тебі шығармашылыққа үйретумен қатар, 
тағылымды  тәрбиелік шаралар ұйым-
дастырып келеді.    

Жазғы демалыста балалардың ой-өрісін 
дамыту, қабілетін арттыру бағытындағы 
кештердің, сайыстардың орны ерекше.  Әр 
оқушының бойына рухани азық береді.   

Тәрбие мазмұны ұйымдастырушының 
шеберлігімен ұштасқанда баланың жан-
дүниесін жаңартуға жетекші болады. Өнер 
мектебінің ұстаздары  жазғы демалыстағы 
іс-шаралар жоспарына сәйкес осындай бас-
тамаларды жалғастыра бермек. 

«СБ» ақпарат 

Жайдары
жаз қызығы

Мемлекеттік жас тар саяса -
тын іске асыру үшін ұйым-
дас тырылған жәр мең кеде 
жастарға арналған бос жұ-
мыс орындары және мем-
лекеттік бағдарламалар ту-
ралы ақпараттық насихат 
жұмыстары жүргізілді.

Жәрмеңкеге облыстық 
қоғамдық даму басқармасы 
басшысының орынбасары 
Уәлихан Ибраев қатысты.

– Бүгін жастарды әлеу-
меттендіруге арналған 
«TULGA BOL» республикалық 
жылжымалы жәрмеңкесі 
Сыр өңірінен бастау алды. 
Бұл жастарға мемлекет тара-
пынан қолдау көрсету үшін 
ұйымдастырылып отыр. 
Бүгінде облыс көлемінде 19 
бен 35 жас аралығындағы 
250 мыңға жуық жас бар. 
Оларды қоғамның белсенді 
азаматтарының қатарына қосу 
– мемлекеттік маңызы бар 
сая си бағыттардың бірі. Сыр 
жастары осы жәрмеңкеде бос 
жұмыс орындары, құқықтық 
сауаттылық және т.б. сұрақтар 
төңірегінде жауап таба алады. 

Әр адам өз мүмкіндігін жүйелі 
пайдалану арқылы жетістікке 
жетеді, – деді басқарма 
басшысының орынбасары.

Іс-шара барысында об-
лыстан 611, басқа өңірлерден 
600 бос жұмыс орында-
ры ұсынылды. Жиында әр-
түрлі сала өкілдері жас-
тар ға техникалық және 
кә сіп  тік білімнен кейін оқуын 
жоғары оқу орнында жал ғас-
тыру бойынша консульта-
циялар, жұмыспен қамту 
бағ дарламалары және кәсіп-
керлікке бағытталған бағдар-
ламалар туралы ақпарат берді. 
Сондай-ақ, қатысушылар 
арасында спорттық сайыстар 
ұйымдастырылып, жеңім-
паздар арнайы сыйлықтармен 
марапатталды.

Айта кетейік, жәрмеңке 
аясында кеңес беру үшін жыл-
жымалы автобус қаланың шет 
аймақтарында жүреді. Аталған 
іс-шара барлық аудандарда 
және Байқоңыр қаласында 
өтеді. Ал өңірде 30 маусымға 
дейін жалғасады.

Аружан ЕРАЛЫ,
«Сыр бойы»

МҮМКІНДІКТЕР 
ЖӘРМЕҢКЕСІ

ҚР Ақпарат және қоғамдық даму министрлігінің 
бастамасымен қаладағы «Қорқыт» сауда үйінде 

жастарды әлеуметтендіруге бағытталған мүмкіндіктер 
керуені аясында «TULGA BOL» республикалық 

жылжымалы консультациялар автобусы 
өз жұмысын бастады.


